
	(e) ᕿᒥᕐᕈᖃᑦᑕᕐᓗᒋᑦ ᐊᑐᐊᒐᕐᓂᑦ ᐊᒻᒪᓗ ᒪᓕᒐᒃᓴᓕᐅᖑᔪᓄᑦ ᐊᒃᑐᑕᐅᓯᒪᓂᖃᖅᑐᓄᑦ ᐊᕐᓇᓄᑦ ᐊᒻᒪᓗ ᐅᓂᒃᑳᓕᐅᖅᐸᒡᓗᑎᓪᓗ ᖃᐅᔨᔭᒥᓂ ᓈᒻᒪᑐᒧ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ ᑎᒥᖁᑎᒋᔭᐅᔪᓂᒡᓘᓐᓃᑦ;
	(f) ᐊᑐᐃᓐᓇᐅᑎᑦᓯᓗᑎᒃ ᐃᑲᔪᖅᑕᐅᓂᕐᒧᑦ ᒥᓂᔅᑕᕐᒧᑦ ᓴᖅᑭᔮᖅᑎᑕᐅᖁᓪᓗᒋᑦ ᐊᓯᔾᔨᖅᐸᓪᓕᐊᓂᖏᑦ ᑲᔪᖏᖅᓴᐃᓂᒃᑯᑦ ᓇᓕᒧᒌᒃᑎᑕᐅᖏᓐᓇᕐᓗᑎᑦ ᑕᐃᒫᑦᓴᐃᓇᖅ ᐊᕐᓇᐃᑦ; ᐊᒻᒪᓗ
	(g) ᐊᑐᐃᓐᓇᐅᑎᑦᓯᓗᑎᒃ ᓈᒻᒪᑦᑎᐊᖅᑐᒥᒃ ᐃᑲᔪᖅᑕᐅᑦᑎᐊᕐᓗᑎᑦ ᑲᑐᔾᔨᖃᑎᒌᖑᔪᓄᑦ ᐊᒻᒪᓗ ᐱᓕᕆᐊᖃᑎᒌᒃᑐᓄᑦ ᑐᕌᕐᕕᐅᓇᓱᐊᕐᓗᑎᑦ ᓴᖅᑭᔮᖅᑎᑦᓯᓗᑎᒃ ᓇᓕᒧᒌᒍᓐᓇᕐᓗᑎᑦ ᑕᐃᒫᑦᓴᐃᓇᖅ ᐊᕐᓇᐃᑦ.


	ᐱᔪᓐᓇᐅᑎᐅᔪᐃᑦ
	(2) ᑲᑎᒪᔩᑦ ᐱᔪᓐᓇᖅᑐᑦ
	(a) ᑐᓂᔭᐅᓪᓗᑎᒃ ᐊᒻᒪᓗ ᑐᓴᖅᑕᐅᔪᓐᓇᕐᓗᑎᒃ ᑐᓐᓂᖅᑯᑎᐅᔪᓄᑦ ᐊᒻᒪᓗ ᖃᓄᐃᓕᐅᖁᔨᔭᕐᓂᖏᑦ ᑖᒃᑯᓄᖓ ᓇᖕᒥᓂᕐᓱᖅᑐᓄᑦ ᐊᒻᒪᓗ ᐱᓕᕆᐊᖃᑎᒌᒃᑐᓄᑦ ᐃᓱᒫᓘᑎᖃᖅᑎᓪᓗᒋᑦ ᖃᓄᐃᓕᖓᓂᖓᑕ ᐊᕐᓇᓄᑦ;
	(b) ᖃᐅᔨᓇᓱᕐᓂᖅ ᐱᔾᔪᑕᐅᔪᓂᒃ ᐃᓚᓕᐅᑎᓯᒪᔪᓄᑦ ᑖᒃᑯᓄᖓ ᖃᓄᐃᓕᖓᓂᖓᑕ ᐊᕐᓇᓄᑦ;
	(c) ᐃᒪᐃᓕᐅᖁᔨᓇᔭᖅᑐ ᖃᐅᔨᓴᕐᓂᐅᔪᒧᑦ ᐃᓚᓕᐅᑎᓯᒪᔪᑦ ᐱᔾᔪᑕᐅᔪᓂᒃ ᑐᕌᖓᔪᓄᑦ ᖃᓄᐃᓕᖓᓂᖏᑕ ᐊᕐᓇᓄᑦ ᖃᐅᔨᓴᖅᑕᐅᑐᐃᓐᓇᕆᐊᓕᓐᓄᑦ ᑭᓇᑐᐃᓐᓇᒧᑦ ᐱᓕᕆᔪᒪᓇᔭᖅᑐᒧᒃ;
	(d) ᐊᑐᓕᖁᔭᐅᓇᔭᖅᑐᓂᒃ ᐊᒻᒪᓗ ᐃᓚᒋᔭᐅᓗᑎᒃ ᐃᓕᓐᓂᐊᕈᑎᐅᓂᐊᖅᑐᓂᒃ ᐃᓱᒫᓘᑎᓄᑦ ᖃᓄᐃᓕᖓᓂᖓᑕ ᐊᕐᓇᓄᑦ;
	(e) ᐊᑐᓕᖁᔭᐅᓇᔭᖅᑐᑦ ᒪᓕᒐᓴᓕᐊᖑᓂᐊᖅᑐᓂᒃ, ᐊᑐᐊᒐᕐᓂᑦ ᐊᒻᒪᓗ ᐱᓕᕆᔾᔪᓯᐅᔪᓄᑦ ᐱᕝᕚᓕᕈᑎᐅᓇᔭᕐᓗᑎᒃ ᑕᐃᒫᑦᓴᐃᓇᖅ ᐱᕕᑦᓴᖃᕐᓂᐅᔪᒧᑦ ᐊᕐᓇᓄᑦ ᐊᒻᒪᓗ ᐱᕝᕚᓕᕈᑎᐅᓇᔭᖅᑐᓄᑦ ᖃᓄᐃᓕᖓᓂᖓᑕ ᐊᕐᓇᓄᑦ;
	(f) ᓴᖅᑭᑦᑎᓂᖅ ᓇᓪᓕᐊᒍᑐᐃᓐᓇᖓᓂ ᐅᓂᒃᑳᓕᐊᓂᒃ, ᖃᐅᔨᓴᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᑐᓕᖁᔭᐅᓯᒪᔪᓄᑦ ᑖᒃᑯᓇᖓ ᑲᑎᒪᔨᖏᓐᓄᑦ ᐅᖃᐅᓯᐅᔪᑦ ᐃᓱᒪᖅᓴᖅᓯᐅᕈᑕᐅᓗᑎᒃ;
	(g) ᒫᓐᓇᒧᑦ ᐅᓂᒃᑳᓕᐊᖑᔪᑦ ᑖᒃᓱᒧᖓ ᒥᓂᔅᑕᕐᒧᑦ ᑖᒃᑯᐊ ᓇᓗᓇᐃᔭᖅᑕᐅᓗᑎᒃ ᒪᓕᒐᓕᐅᕐᕕᖕᒥᒃ ᐱᒋᐊᓚᐅᖅᑎᓐᓇᒋᑦ;
	(h) ᐊᖏᕈᑎᑦ ᐊᒻᒪᓗ ᐃᖅᑲᓇᐃᔭᖅᑖᑐᑦ ᐃᓗᐊᓂ ᐊᑎᖃᖅᑎᑕᐅᔪᑦ ᑲᑎᒪᔨᓄᑦ; ᐊᒻᒪᓗ
	(i) ᒪᓕᒐᕋᓛᑎᒍ ᒪᓕᒐᓕᐅᖅᑕᐅᓗᑎᒃ ᑖᒃᑯᐊ ᐱᓕᕆᐊᖑᔪᑦ ᑲᑎᒪᔨᓄᑦ.
	S.Nu. 2005,c.3,s.13(5).


	ᐃᓄᐃᑦ ᑭᒡᒐᖅᑐᖅᑕᐅᓂᖏᑦ
	4. ᐃᓚᒋᔭᐅᔪᐃᑦ ᑭᒡᒐᖅᑐᐃᓪᓗᑎᑦ ᐊᕐᓇᓄᑦ ᓄᓇᕗᒻᒥ ᐊᒻᒪᓗ ᐱᓕᕆᔪᒪᖃᑦᑕᖅᑕᖏᓐᓂᒃ, ᐃᓕᖅᑯᓯᖅᑎᒍ ᐊᔾᔨᒌᙱᑎᓪᓗᒋᑦ ᓄᓇᕗᒻᒥ, ᐊᕕᒃᑐᖅᓯᒪᐅᑦᑐᐃᑦ ᓄᓇᕗᒻᒥ ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖑᔪᑦ ᓄᓇᕗᒻᒥ.  S.Nu. 2005,c.3,s.13(6),(7).

	ᖃᓄᐃᓕᖓᓂᖏᑦ
	5. (1) ᑲᑎᒪᔩᑦ ᐋᖅᑭᒃᓱᐃᓗᑎᑦ ᐊᒥᓲᙱᓐᓂᖅᓴᓂ ᑕᓪᓕᒪᓂᒃ ᐊᒻᒪᓗ ᐅᖓᑖᓅᙱᓪᓗᑎᒃ 9-ᓐᓂᑦ ᐃᓚᒋᔭᐅᒍᓐᓇᓂᐊᖅᑐᒃ, ᑖᑦᓱᒪ ᒥᓂᔅᑕᐅᑉ ᐃᓱᒪᒋᔭᖓᑕ ᓈᒻᒪᒋᐊᖏᑦ.

	ᑎᒃᑯᐊᖅᓯᓂᖅ
	(2) ᒥᓂᔅᑕ ᑎᒃᑯᐊᖅᓯᓗᓂᒃ ᐃᓚᒋᔭᐅᓂᐊᖅᑐᓂᒃ ᐃᓱᓕᕝᕕᖃᕐᓗᓂ ᐊᕐᕌᒍᒻᒧᑦ ᐊᒻᒪᓗ ᐅᖓᑖᓅᙱᓪᓗᓂ ᐱᖓᓱᓄᑦ ᐊᕐᕌᒍᓐᓄᑦ, ᓇᓗᓇᐃᖅᑕᐅᒪᓂᐊᕐᓗᓂ ᑎᒃᑯᐊᖅᑕᐅᓚᐅᖅᑎᓪᓗᒍ.

	ᑭᓪᓕᖃᕐᓂᖏᑦ
	(3) ᐃᓚᒋᔭᐅᔪᖅ ᐱᓕᕆᐊᖃᖅᓯᒪᔪᖅ ᑲᑎᒪᔨᓄᑦ ᐃᓗᐊᓂ ᑭᖑᓕᕇᓄᑦ ᒪᕐᕈᐃᓕᖓᓪᓗᑎᒃ ᑖᒃᑯᐊ ᐱᔪᓐᓇᐅᑎᖃᕈᓐᓃᖅᑎᑕᐅᔪᑦ ᑎᒃᑯᐊᖅᑕᐅᓂᕐᒧᑦ.

	ᐃᓐᓄᖅᓯᒪᙱᑐᑦ
	(4) ᑕᐃᑲᓂ ᐃᓐᓄᖅᓯᒪᙱᑐᓄᑦ ᑲᑎᒪᔨᐅᓂᕐᒧᒃ ᐊᒻᒪᓗ ᐃᓗᒋᔭᐅᖏᓐᓈᑐᐃᑦ ᖃᑦᓯᐅᓂᖏ ᐃᓚᒋᔭᐅᒋᐊᖃᕐᓂᖏᑦ ᑕᓪᓕᒪᐅᖏᓪᓗᐊᓗᑎᒃ
	(a) ᒥᓂᔅᑕ ᐃᒪᐃᔪᓐᓇᖅᑐᖅ, ᐃᓗᐊᓂ ᐅᓪᓗᓂ 90-ᓂᒃ ᐃᓐᓄᖅᓯᒪᙱᑎᓪᓗᒋᑦ, ᐃᓕᓯᓪᓗᑎᑦ ᑲᑎᒪᔨᐅᖃᑕᐅᖁᔭᐅᔪᓂᒃ; ᐊᒻᒪᓗ
	(b) ᐃᓐᓄᖅᓯᒪᔪᖃᙱᑎᓪᓗᒍ ᐱᑦᔪᑕᐅᓪᓗᓂ ᐃᓱᓕᒃᕕᒃᓴᖓ ᐃᓚᒋᔭᐅᔫᑉ ᐃᓱᓕᓚᐅᖅᑎᓪᓗᒍ, ᑖᓐᓇ ᐃᓚᒋᔭᐅᔪᖅ ᐊᓪᓚᕕᒻᒦᖏᓐᓇᓗᓂ ᐃᓄᑦᑖᖏᓐᓂᓕᒫᖓᓂ.


	ᑮᓇᐅᔭᖅᑖᖑᔪᐃᑦ
	6. ᑖᓐᓇ ᒪᓕᓪᓗᒍ ᓇᓪᓕᐊᒍᑐᐃᓐᓇᖓᑕ ᑎᓕᓯᑦᔪᑕᐅᕈᑎᖓᑕ ᓴᖅᑭᑕᐅᓯᒪᔪᒃ ᐃᓚᖓᑎᒍ 78-ᒥᒃ ᑕᐃᑲᓂ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᐱᖁᔭᖅᑎᒍ, ᐃᓚᒋᔭᐅᔪᐃᑦ ᐊᑭᓕᖅᓱᖅᑕᐅᔭᕆᐊᓖᑦ ᑮᓇᐅᔭᖅᑖᖑᔪᖅᑎᒍ ᐊᒻᒪᓗ ᐊᑭᓕᖅᓱᕆᐊᓖᑦ ᑖᒃᑯᓄᖓ ᑲᑎᒪᔨᓄᑦ ᐃᓱᒪᒋᔭᒥᒍᑦ.

	ᐊᑭᓕᒃᓴᐃᑦ ᐊᒻᒪᓗ ᐱᓕᕆᐊᒃᓴᐃᑦ
	7. (1) ᐃᓚᒋᔭᐅᔪᑦ ᐱᖃᑕᐅᒋᐊᖃᙱᑦᑐᑦ ᓇᖕᒥᓂᒃ ᐊᑭᓕᕆᐊᓕᖕᓂᒃ ᐊᑭᓕᒃᓴᓄᑦ ᐊᒻᒪᓗ ᐊᑐᕆᐊᖃᖅᑕᖏᓂ ᑲᑎᒪᔨᓅᖓᔪᓄᑦ.
	ᐸᓯᔭᒃᓴᙳᖅᑎᑕᐅᔪᓐᓇᕐᓂᖅ
	(2) ᐱᓕᕆᐊᖃᕐᓂᐊᖏᓪᓚᑦ ᐅᕝᕙᓘᓐᓃᑦ ᐊᓯᖏᑎᒍ ᖃᓄᐃᓕᐅᕈᑕᐅᔪᓄᑦ ᑖᒃᑯᓄᖓ ᐊᑭᓕᐅᑕᐅᖁᔭᐅᔪᓄᑦ ᓴᖅᑭᑕᐅᓚᖓᑎᓪᓗᒍ ᐃᓚᒋᔭᐅᔪᓄᑦ ᓇᓪᓕᐊᒍᑐᐃᓐᓇᖓᑕ ᐱᓕᕆᔪᖃᖅᑎᓪᓗᒍ ᐱᔭᕇᑦᓯᐊᑎᓪᓗᒋᑦ ᐅᕝᕙᓘᓐᓃᑦ ᐱᔮᖅᑯᑕᐅᔪᒃᑯᑦ ᐱᔪᓐᓇᐅᑎᒥᒍᑦ ᐅᕝᕙᓘᓐᓃᑦ ᐱᓕᕆᐊᖏᑕ ᐃᓚᒋᔭᐅᔫᑉ.


	ᐊᖓᔪᖅᑳᖅ, ᑐᒡᓕᐊ - ᐊᖓᔪᖅᑳᑉ
	8. (1) ᒥᓂᔅᑕ ᑎᓕᓯᓪᓗᓂ ᐊᑕᐅᓯᕐᒥᒃ ᐃᓚᒋᔭᐅᔪᒧᑦ ᐊᖓᔪᖅᑳᖑᓂᐊᖅᑎᓪᓗᒍ ᐊᒻᒪᓗ ᒪᕉᓐᓂᒃ ᐃᓚᖃᕐᓗᓂ ᑐᒡᓕᐊᑕ - ᐊᖓᔪᖅᑳᖑᓂᐊᖅᑐᓄᑦ ᑲᑎᒪᔨᐅᒋᐊᖓ.

	ᐊᖓᔪᖅᑳᑉ ᐱᓕᕆᐊᒃᓴᖏᑦ
	(2) ᑖᓐᓇ ᐊᖓᔪᖅᑳᖑᔪᖅ ᐊᐅᓚᑦᑎᔨᒻᒪᕆᐅᓪᓗᓂ ᑲᑎᒪᔨᓄᑦ ᐊᒻᒪᓗ ᑎᓕᐅᕆᓪᓗᓂ ᐱᓕᕆᐊᒃᓴᐅᓂᐊᖅᑐᓂᒃ ᐊᒻᒪᓗ ᑐᑭᒧᐊᑦᑎᑦᓯᓗᓂ ᐃᖅᑲᓇᐃᔮᖑᓂᐊᖅᑐᓂᒃ.

	ᐱᔪᓐᓇᕐᓂᖅᑖᖅᑎᑕᐅᓂᖅ ᑐᒡᓕᐊᑦ-ᐊᖓᔪᖅᑳᖓ ᐊᖓᔪᖅᑳᖓᓐᓄᑦ
	(3) ᑕᐃᑲᓂ ᐊᖓᔪᖅᑳᖑᔪᖅ ᓂᕆᐅᓪᓗᓂ ᐅᕝᕙᓘᓐᓃᑦ ᐊᑐᐃᓐᓇᐅᙱᑦᑑᑲᓐᓇᓂᐊᓐᓂᖓᑕ, ᐅᐸᒍᑎᔪᓐᓇᙱᑎᓪᓗᒍ ᐅᕝᕙᓘᓐᓃᑦ ᐱᓕᕆᔪᓐᓇᑎᓐᓇᒍ, ᑖᓐᓇ ᐊᖓᔪᖅᑳᖅ ᐱᔪᓐᓇᐅᑎᖃᑎᑦᑎᔪᓐᓇᖅᑐᖅ ᓇᓪᓕᐊᑐᐃᓐᓇᖓᓂ ᐊᖓᔪᖅᑳᑉ ᑐᒡᓕᖓᓄᑦ ᐱᓕᕆᐊᖃᕐᓗᓂᒃ ᐊᖓᔪᖅᑳᖑᓂᕐᒧᑦ ᐅᐸᒍᑎᔪᓐᓇᖅᑎᓐᓇᒍ, ᐱᓕᕆᔪᓐᓇᑎᓐᓇᒍ ᐅᕝᕙᓘᓐᓃᑦ ᐊᔪᖅᑎᓪᓗᒍ ᐊᖓᔪᖅᑳᖑᓂᕐᒧᑦ.

	ᐱᔪᓐᓇᕐᓂᖅᑖᖅᑎᑕᐅᓂᖅ ᑐᒡᓕᐊᑦ - ᐊᖓᔪᖅᑳᖓᑕ ᑲᑎᒪᔨᖏᓐᓄᑦ
	(4) ᐊᓪᓚᕕᖓᑕ ᐊᖓᔪᖅᑳᑉ ᐃᓐᓄᒃᓯᒪᙱᑎᓪᓗᒍ ᐅᕝᕙᓘᓐᓃᑦ ᑖᓐᓇ ᐊᖓᔪᖅᑳᖅ ᐊᑐᐃᓐᓇᐅᑎᓐᓇᒍ, ᐅᐸᒍᑎᔪᓐᓇᙱᑎᓪᓗᒍ ᐅᕝᕙᓘᓐᓃᑦ ᐱᓕᕆᔪᓐᓇᑎᓐᓇᒍ, ᐊᒻᒪᓗ ᐊᖓᔪᖅᑳᖅ ᐱᔪᓐᓇᐅᑎᖃᖅᑎᑦᑎᔪᓐᓇᑎᓐᓇᒍ ᑖᒃᓱᒥᖓ ᐊᖓᔪᖅᑳᑉ-ᑐᒡᓕᐊᑕ ᐊᖓᔪᖅᑳᖑᓂᕐᒧᑦ, ᑖᒃᑯᐊ ᑲᑎᒪᔩᑦ ᐱᔪᓐᓇᐅᑎᖃᖅᑎᑦᑎᔪᓐᓇᖅᑐᑦ ᐊᖓᔪᖅᑳᑉ-ᑐᒡᓕᖓᓄᑦ ᐱᓕᕆᐊᖃᕐᓗᓂᒃ ᐊᖓᔪᖅᑳ ᐅᐸᒍᑎᔪᓐᓇᖅᑎᓐᓇᒍ, ᐱᓕᕆᔪᓐᓇᑎᓐᓇᒍ ᐅᕝᕙᓘᓐᓃᑦ ᐊᔪᖅ...

	ᐃᖅᑲᓇᐃᔭᖅᑖᖑᔪᐃᑦ ᐊᒻᒪᓗ ᑮᓇᐅᔭᖅᑖᖑᔪᐃᑦ ᐃᖅᑲᓇᐃᔭᖅᑎᖁᑎᓄᑦ
	9. (1) ᑲᑎᒪᔩᑦ ᐱᔪᓐᓇᖅᑐᑦ
	(a) ᐃᖅᑲᓇᐃᔭᖅᑎᑖᕐᓗᑎᒃ ᐃᓄᖕᒥᒃ ᐅᑦᑐᕋᐅᑎᖃᕈᓐᓇᖅᑐᒥᒃ ᐱᔪᓐᓇᐅᑎᓂᒃ ᐊᒻᒪᓗ ᐱᓕᕆᐊᒃᓴᐅᓂᐊᖅᑐᓂᒃ ᑲᑎᒪᔨᐅᓂᕐᒧᑦ; ᐊᒻᒪᓗ
	(b) ᓇᓗᓇᐃᖅᓯᓗᓂ ᑮᓇᐅᔭᖅᑖᖑᓂᐊᖅᑐᓄᒃ ᐊᑭᓕᐅᑎᐅᓂᐊᖅᑐᓂᒃ ᐃᖅᑲᓇᐃᔭᖅᑎᖁᑎᖏᓐᓄᑦ.


	ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ
	(2) ᐃᖅᑲᓇᐃᔭᖅᑏᑦ ᑲᑎᒪᔨᓄᑦ ᑖᒃᑯᐊ ᐃᖅᑲᓇᐃᔭᖅᑎᐅᙱᑐᐃᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ ᓄᓇᕗᒻᒥᑦ.  S.Nu. 2005,c.3,s.13(6); S.Nu. 2010,c.3,s.14(3).

	ᑲᑎᒪᓃᑦ ᓇᒦᓐᓂᖏᑦ
	10. (1) ᑲᑎᒪᔩᑦ ᑲᑎᒪᑎᑦᑎᔪᓐᓇᖅᑐᐃᑦ ᓇᒥᑐᐃᓐᓇᓕᒫᒃ ᓄᓇᕗᒻᒥᑦ.

	ᑲᑎᒪᓃᑦ ᑲᑦᓯᐅᓂᖏᑦ
	(2) ᑲᑎᒪᔩᑦ ᑲᑎᒍᓐᓇᕐᑐᐃᑦ ᒪᕐᕈᐊᖅᑎᓪᓗᑎᒃ ᐊᕐᕌᒍᑕᒫᒃ.   S.Nu. 2005,c.3,s.13(6).

	ᑮᓇᐅᔭᖃᖅᑎᑕᐅᓂᖅ
	11. ᑲᑎᒪᔩᑦ ᑐᓂᓯᔪᓐᓇᖅᑐᐃᑦ ᑐᓂᕐᕈᑕᐅᓯᒪᔪᓂᑦ, ᐃᑲᔫᑎᓂᒃ ᐊᒻᒪᓗ ᑐᓐᓂᖅᑯᑕᐅᓯᐊᓄᑦ ᑲᔪᓯᔪᓐᓇᖁᓪᓗᒋᑦ ᐱᔾᔪᑕᐅᔪᓄᑦ ᐱᖁᔭᖅᑎᒍ.
	ᑮᓇᐅᔭᓕᕆᓂᕐᒧᑦ ᐊᕐᕌᒍᖓᑦ
	12. ᑮᓇᐅᔭᓕᕆᓂᕐᒧᑦ ᐊᕐᕌᒍᖏᑦ ᑲᑎᒪᓂᐅᔪᑦ ᐱᒋᐊᕐᓂᖏᑦ ᐄᐳᓗ 1-ᒥᒃ ᐊᑐᐅᓯᕐᒧᑦ ᐊᕐᕌᒍᒻᒧᑦ ᐊᒻᒪᓗ ᐃᓱᓕᒃᕕᖃᕐᓗᑎᒃ ᒫᑦᓯ 31-ᒧᑦ ᑭᖑᓂᐊᒍ ᐊᕐᕌᒍᓛᖅᑐᒥᒃ.

	ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖑᔪᑦ
	13. (1) ᑎᑭᓚᐅᖅᑎᓐᓇᒍ ᔪᓚᐃ 1-ᒥᒃ ᐊᕐᕌᒍᑕᒫᑦ, ᑖᒃᑯᐊ ᑲᑎᒪᔩᑦ ᑐᓂᓯᓪᓗᑎᒃ ᒥᓂᔅᑕᕐᒧᑦ ᑖᒃᑯᓂᖓ ᐊᕐᕌᒍᑕᒫᖅᓯᑎ ᐅᓂᒃᑳᓕᐊᖑᓯᒪᔪᓂᒃ ᐃᓗᓕᖃᕐᓗᑎᑦ ᐅᑯᓂᖓ
	(a) ᓇᐃᓈᖅᓯᒪᔪᒥᒃ ᐱᓕᕆᐊᖑᓯᒪᔪᓂᒃ ᑖᒃᑯᓄᖓ ᑲᑎᒪᔨᓄᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓐᓂᒃ ᐱᓕᕆᐊᖑᓚᐅᖅᑐᓂᑦ; ᐊᒻᒪᓗ
	(b) ᐅᓂᒃᑳᓕᐊᖑᔪᒪᔪᑦ ᑕᒻᒪᖅᓯᒪᔪᖅᓯᐅᑎᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓐᓂᒃ.


	ᑐᓂᓯᓂᖅ ᐅᓂᒃᑳᓕᐊᖑᔪᓂᒃ ᓯᕗᓂᐊᒍ ᒪᓕᒐᓕᐅᕐᕕᖕᒥᒃ
	(2) ᒥᓂᔅᑕ ᓴᖅᑭᒃᑎᑦᓯᔪᓐᓇᖅᑐᖅ ᐅᓂᒃᑳᓕᐊᖑᓯᒪᔪᓂᑦ ᑐᓂᔭᐅᓯᒪᔪᓂᑦ ᐃᓚᒃᑲᓐᓂᖓᓂ (1)-ᒥᒃ ᑭᖑᓂᐊᒍ ᒪᓕᒐᓕᐅᕐᕕᖕᒥᒃ ᐃᓗᖓᓂ ᐅᓪᓗᓂ 10-ᓂᒃ ᓯᕗᓂᐊᒍ ᒪᑐᐃᓚᐅᖅᑎᓪᓗᒍ ᓯᕗᓪᓕᖅᐹᒥᒃ ᑲᑎᒪᓂᖅ ᒪᓕᒐᓕᐅᕐᕕᖕᒥᒃ ᑭᖑᓂᐊᒍ ᐅᓂᒃᑳᓕᐊᖑᓯᒪᔪᑦ ᑐᓂᔭᐅᑎᓪᓗᒋᑦ.



